
AЛПИНИЗМОТ Е СПОРТ 

Владимир Вуксановиќ1 
1ҞҪҴҽҵҼүҼ�ұҪ�ҾҲұҲӁҴҸ�ҸҫҺҪұҸҬҪҷҲү, ϝҴҸҹӑү 

UDK: 796. 525;   796. 035 

όҫһҼҺҪҴҼ
Најчестите објаснувања зошто алпинизмот не би требало да се нарекува спорт доаѓаат од размис-
лувањата  дека во алпинизмот нема “агонизам”. Во алпинизмот практикантот е оставен сам на себе да 
проба да ја премине препреката, всушност да ја качи карпата или планината. Не постои друг субјект 
(човек) со кој треба да се натпреварува...и т.н. Дефинирањето на физичките активности преку термините 
спорт или рекреација, води кон омеѓување на активноста. Дефинициите би требало да ги пратат научните 
новини како и модерните текови на нештата. Омеѓувањето на работите води кон губење на слободата, а 
особено во физичките активности тоа би било контрапродуктивно. 

Ⱦ԰ԸԼԲԭ�ԬԦԳԵԳԧԭ: Алпинизам, спорт, рекреација, дефиниции, професионализам, агонизам. 

ВОВЕД 

Идеата за оваа дилема е добиена од наметнатата констатација дека некои физички активности 
се поважни од другите како и дека некои физички активности можат да се сметаат за спорт а некои 
други можат да влезат само во доменот на рекреацијата или пак нешто друго. Заради вовед на 
читателот на самиот почеток ќе објасниме дека и двата термина “спорт” и “рекреација” како засебни 
појмови, носат огромна сериозност при нивното дефинирање. Секој од термините треба да се 
почитува во онаа мерка, во зависнот кон кого е насочен, всушност кој го практикува. Неможе да се 
каже дека спортистот е повеќе битен од рекреативецот или обратно. Единствената здрава физичка 
активност е онаа која ги вклучува сите центри со кои функционира човечкото битие. Најблиску до 
тоа е рекреацијата како активност, бидејќи како најважно нешто во актот на рекреирање е дека 
постои психичка опуштеност и не постои терминот “треба да истрчаш 3 км….”, затоа што некој 
кажал дека тоа е здраво. Рекреативецот е физички активен онолку колку што тој чуствува дека треба 
да биде активен (како временски, така и во силината на интензитетот). Додека пак,  спортистот треба 
да биде најдобар. Спортистот оди до максимум и доколку не се програмира таквото оптеретување на 
вистински начин39, тогаш таквата активност е “штетна по здравјето”. 

АЛПИНИЗАМ –СПОРТ ИЛИ ... ? 

За сега немаме сретнато во ниедно пишано дело став дека алпинизмот неможе да се смета за 
спорт. Иако прострујува мислата меѓу луѓето дека алпинизмот не е спорт, дека тоа е нешто сосем 
друго. Се сложуваме со констатацијата дека aлпинизмот е несекојдневна физичка активност, но не се 
сложуваме кога работите се омеѓуваат и се вели дека некоја физичка активност може да влезе во 
некои дефиниции (во овој случај дефиницијата за спорт) додека некои други можат да се гледаат под 
тој објектив.  

Конкретно за алпинизмот, овие проби за дефинирање најчесто се темелат на размислувањата 
околу качувањето на високите врвови а особено во времето кога се правеа првите успеси за 
качувањето на Еверест и сличните врвови кога врвот во планинарењето беше алпинистичка 
експедиција до врвот на Еверест. Па така алипинистите беа оние кои одат на најголемите височини40. 
Непостои воопшто дилема да се искаже дека: “немора да се искачи Еверест41 или МекКинли и да се 
влезе во дефиницијата дека некој е алпинист”. Може да се биде алпинист и доколку се качуваат 
насоки од типот на алпинистичките насоки на Матка или некој сличeн локалитет, а сепак да не се 
надмине надморската височина од 1000 метри. Последните експедиции на Еверест и сличните “осум 
илјадарки” на планетава, покажуваат дека човек кој што има многу мало искуство со качување на 
алпинистички насоки успева да се искачи на врвот (не да го совлада42). 

Неколку терминолошки дилеми се јавуваат. 

39 Кај нас постојат многу факти кои покажуваат дека тренерите незнаат да го дозираат оптеретувањето на спортистите. 
40 Enciklopedija fizicke culture, Jugoslevenski leksikografski zavod, Zagreb 1975 god; 
41 Монт Еверест = 8848 метри, Мек Кинли = 6194 метри  
42 природните препреки неможат да се совладат, може да се искусат, поминат, качат и слично. Природата е несовладлива, но е премостлива. 

1. Зошто алпинизмот да не се дефинира како спорт- кога во својот систем на обука  и “тре-
нирање”  има физички припреми? 

 Зарем “мототрките” не спаѓаат во спорт- а сепак нема изразување на физички способности. 
Деликатна е поделбата на тоа што е спорт а што не е. 

 Раширено е мислењето дека спортот го дефинира системот на натпреварувања што постои во 
него. Но дали е така? Зарем рекреативците кои играат кошарка во “маало”, не се натпреваруваат. Се 
разбира дека се натпреваруваат. Треба ли натпреварот како феноменолошка појава да биде тој кој 
што ќе им овозможи на активностите да влезат во доменот на спорт или не ?  

Ајде, да ги разгледаме работите и на тој начин.  Ќе се навратам на рекреативците кои играат 
кошарка. Точно, тие се натпреваруваат со другите соиграчи. Но најнапред се натпреваруваат со сами-
те себе си. Но тие, не се занимаваат со спорт.....или можеби се занимаваат ? Од тука и започнуваат 
сите дилеми.  

2. Доколку стоиме до фактот дека е потребен натпревар во физичката активност за да истата
се дефинира како спорт, тогаш ќе го наметнам следното прашањето: Дали алпинистот се натпрева-
рува ?  

Одговорот ќе го започнам со терминот на “светата војна”, кој се користи во скоро секоја 
религија или на секој спиритуален пат?  

Под терминот светата војна се мисли на војна која е насочена кон внатрешноста на човекот. 
Кон своето јас. Кон потребата од внатрешнта промена. Дали не ви личи ова на агонизам. Борба со 
самиот себе. Бокс-борба, карате борба. Меч борба на два фудбалски тима. Доколку има потреба да се 
бара агонизмот, како причина за активноста во алпинизмот-тогаш работата е едноставна. Агонизмот 
постои во алпинизмот.  Алпинистот се натпреварува со самиот себе. Се натпреварува со своите пси-
хофизички способности. Се натпреварува слично како што се натпреварyва секој спортист вклучен  
во некој од индивидуалните спортови43. На крајот на краиштата, во секој спорт, првин се во прашање 
капацитетите на спортистот а потоа доаѓа прашањето дали има некоја шанса спортистот да се нат-
преварува со другите спортисти. Како пример ќе ја земам дисциплината маратон од атлетските спор-
тови. Тоа што маратонецот се натпреварува со другите е надворешна манифестација на неговите спо-
собности, со која ја задоволува публиката. Најпрвин маратонецот се натпреварува самиот со себе. Не-
говата внатрешна силина (физичка и ментална) го прави различен од другите. Најпрвин борбата за-
почнува од внатре. Борбата се состои во тоа да го прикаже, да го извади сиот потенцијал од своите 
психофизички способости.  

Сега може да се одговори на тоа “со кога се натпреварува алпинистот?” Се натпреварува со 
самиот себе. Со природното во себе. Не со природата. Со природата не може да се натпреварува. 
Може да се натпреварува со самиот себе, со своите потенцијали. Да проба да ги надмине потенци-
јалите, кои ги носи во себе, овој пат или можеби следниот пат. Тука се отвора и прашањето дали 
може алпинизмот да се смета и како рекреативна активност. Како што и секој друг спорт може да има 
гранка на рекреација во себе, така и алпинизмот може да се практикува рекреативно, но со сета почит 
кон сериозноста на активноста, се разбира.  

3. Можеме работите да ги разгледуваме во однос на професионализмот во спортските актив-
ности. Па, некој ќе каже спортистот од рекреативецот се разликува во тоа што едниот го работи тоа 
како професија и е платен за да биде спортист, а другиот од забава. Па и тука има одговор. Колку од 
спортистите во Р.Македонија се професионалци, а сепак застапуваат физичка активност дефинирана 
како спорт. Колку од македонските спортисти кои биле на олимпијада биле професионалци ? Колку 
од оние што биле платени останале на платниот список, годините по олимпијадата ? Сакам да 
прикажам дека професионализмот не го чини поединецот спортист, ниту пак активноста спорт.  

Заради објективноста на работите ќе наведам некои факти кои се во прилог на дилемата: 
≠ Терминот спорт доаѓа од францускиот збор desport44  кој што во превод означува “во слободно 

време” (Од англискиот термин: “leisure”).  
≠ (1922 Пјер деКубертен)45 “Спортот е волонтерски и животен култ на мускулните сили интен-

зивно поткрепени со желбата за прогрес и можност да се оди до ризик.” 

43 па и во колективните спортови. Доколку се исклучи факторот на колективност, каде што целата екипа не зависи само од еден човек, од 
физичка подготовка на еден човек како и од менталната состојба на тој поединец, тогаш секој од играчите го покажува својот максимум и 
се натпреварува со своите способности, па тоа го преплетува со другите играчи и добивате тим. Но сепка се тргнува од поединецот. 
44 http://en.wikipedia.org/wiki/Sport  
45 Кепеска Ј., “Теми од социологијата на спортот”, УКИМ, Филозофски факултет, Скопје, 2000 год. 

“Алпинизмот46 е качување на високи планини заради откривање на убавините на природата, 
во потесна смисла, тој претставува гранка на спортот кој го опфаќа качувањето на тешко достапни 
планински врвови, па се поистоветува со врвно планинарство”. 

“(Кепеска Ј.)47”Спортот може да биде дефиниран како општествена форма историски соз-
дадена и променлива, или обратно, да биде асимилиран преку збир на активности за зацврстување на 
физичкото, кое би создавало хумано, актуализирајќи ја, одвреме навреме, едната или другата форма.” 

“Спортот48 е активноста која што е водена од сет на правила и одредби и најчесто компети-
тивноста е вклучена во оваа активноста. Спортот е најчесто дефиниран како организирана, натпрева-
рувачка физичка активност богата со моторички навики и умеења, која бара посветеност и “фер 
игра”. 

Алпинизмот е спорт кој има своја техника и методика на обучување и тренирање. Во склопот 
на своите активности користи терминологија49 која е единствена и унифицирана (клин, насока, кре-
васа, пречење, слободно качување..и т.н.) 

Алпинизмот е влезен во систем на обука во високо образовните институции низ во нашето 
опкружување но и во светот: 

“Катедра за Туризам, Алпинизам и спортска рекреација50” Национална Спортска Академија- 
Васил Левски. 

Американски Институт за Алпинизам51 – Сервис за обука и лиценцирање на Алипинисти и 
Алпинистички водачи и др.  

ЗАКЛУЧОК 

Низ целиот текст се провлекува едно прашање: Што го дефинира спортот да биде спорт или 
да биде само некоја друга физичка активност ?. 

Доколку ги разгледувате работите од сите аспекти ( а секогаш ќе има уште повеќе аспекти за 
разгледување од оние кои веќе се вклучени во процесот на ова разгледување) тогаш мислам дека 
“секогаш” е потребно да се даде еден вид на слобода на нештата, да се одвиваат по тековите, по кои, 
во тоа одредено време и на тој одреден простор работите налагаат “токму така да се одвиваат и токму 
на тој начин да бидат дефинирани”. Во овој временски квантум од постоењето на нештата, алпиниз-
мот како и секоја друга физичка активност, во себе носи доволно многу позиции, за да може да се 
дефинира како спортска активност, поточно спорт. Ништо од она што го има кај другите дефинирани 
спортови, го има помалку кај алпинизмот. Можеби работите ќе еволуираат во иднина, па алпинизмот 
ќе добие некоја друга форма на егзистенција па ќе дојде време да зборуваме за некои други вредности 
при дефинирањето на алпинизмот како спорт. Но засега, сите појави кои се манифестираат во оваа 
психофизичка активност наречена Алпинизам (како и во другите психофизички активности од типот 
на фудбал, ралкомет, атлетика и така натаму), овозможуваат истата да се дефинира како спорт. 
Алпинизмот е спортска активност.” Алпинизмот има право да биде наречен спорт”. 

ALPINE CLIMBING  IS A SPORT 

Abstrac:t Most frequent explanation about alpinism and believes that it is not a sport is coming from the directions 
and thoughts that believe in the following paradigm “within alpinism there is no antagonism”.Alpinism is an activity 
where individual person is left on his own to overtake the obstacle, to be more precise to climb the rock or the 
mountain. There is no other person or subject in general to compete with.  Defining the physical activities through 
the terms of sport and recreation means, putting some borders of the meaning of these activities. Definitions should 
follow the contemporary thoughts and news as well as the new directions. Bordering, by its meaning, is loosing a 
freedom, and especially for the activities that would be not at all productive.  

Key words: Alpinism, sport, recreation, definition, professionalism, antagonism 

